Nafarroako Parlamentuko Mahaiak, 2016ko maiatzaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Nafarroako Ingelesez Ikasteko Programaren diagnostikorako azterlan soziologikoaren kostuari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

GALDERAREN TESTUA

Unión del Pueblo Navarro (UPN) parlamentu-taldeko eta Nafarroako Gorteetako kide Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion:

Hezkuntzako kontseilariak apirilaren 26an egindako agerraldian, zeinean azalpenak eman baitzituen Ingelesez Ikasteko Programa zela-eta diagnostikoa egite aldera departamentuak kontrataturiko azterlan soziologikoaz, ez zitzaion erantzun horren kostuari buruz egindako galderari.

Hori guztia dela-eta, honako galdera honi idatziz erantzutea nahi dugu:

Zein izan da Nafarroako Ingelesez Ikasteko Programaren diagnostikorako azterlan soziologikoa egiteak Hezkuntza Departamentuari ekarri dion kostu xehakatua?

